
O predmetu izbora za prava tri nasljednika Obećanog Mesije je bilo

diskutovano u raznim izdanjima Džemata. Ovo što slijedi je navod okolnosti

i detalja vezanih za  tri izbora za halifat, jezikom Sir Zafrulla Khana iz njegove

knjige 'Ahmadiyyat The Renassance of Islam' (Ahmadijjat- preporod islama)

Prvi nasljednik

On (Obećani Mesija) je dugo vremena bio izložen napadima dizenterije. U toku njegovog zadnjeg boravka u Lahoru podnio je lakši napad u noći 16 maja (1908). U noći 25 maja (1908) imao je drugi napad iste bolesti koji je učinio da se osjeća vrlo slab. Uprkos naporima Hazreti Maulvi Nurud-Din Sahiba, koji je bio ugledni ljekar, i drugih ljekara, Syed Muhammed Hussain Sahiba i dr Mirze Jakub Beg Sahiba, njegova slabost se povećavala i on je postalo mu je teško da privlači pažnju na sebe. Sve što se moglo razaznati iz njegovih napora da govori bilo je: 'Allah, moj voljeni Allah.' Pred jutro je pitao da li je vrijeme za jutarnji namaz, i kad mu je bilo rečeno da jeste, obavio je simbolično pranje (tejemum) i klanjao namaz dok je ležao u krevetu. Poslije toga je počeo da gubi svijest, i kad je u intervalima dolazio svijesti čuli su da ponavlja: 'Allah, moj voljeni Allah.' Poslije 9:00 sati ujutro disanje mu je postalo otežano i oko 10:30 sati je duboko udahnuo jedan ili dva puta i njegova duša je napustila njegovo tijelo. Allahu pripadamo i Njemu ćemo se vratiti. Pod uticajem ovog bolnog gubitka članovi njegove porodice su pokazali visok primjer časne uzdržanosti. Njegova žena  ne samo da je obuzdala i kontrolisala svoj bol nego je savjetovala određene žene, koje su bile naklonjene da na neprikladan način daju izraza svom bolu. Ona je nastojala da utješi svoju djecu ističući: 'Nemojte zamišljati da vas je vaš otac ostavio u praznoj kući. On je za vas pohranio veliku riznicu molitvi na nebu, koje će nastaviti da vam donose svoju blagodat cijelo vrijeme.'

Njegov obećani sin, Sahibzada Mirza Bashiruddin Mahmud Ahmad, tada star 19 godina, stojeći na uzglavlju kraveta na kojem je ležalo poštovano tijelo njegovog oca, dao je izraza svojoj velikoj rješenosti u ovim riječima: 'Ako te svi drugi napuste i ja budem osavljen sam, ja ću ipak stajati naspram cijelog svijeta i neću mariti za bilo kakvo suprotstavljanje ili neprijateljstvo.'

Njegovo tijelo je isto veče bilo vozom prenešeno do Batala, i od Batala je narednog jutra bilo prenešeno za Kadian. Ono nije bio odneseno u grad nego je bilo stavljeno u bungalov u njegovoj bašći. Za to vrijeme je veliki broj članove Pokreta počeo da se približava Kadianu iz svih pravaca. Dvadeset članova su se okupili zajedno i jednoglasno se složili da od Hazret Maulvi Nurud-Din Sahiba treba da bude zatraženo da preuzme tešku dužnost vođenja Zajednice kao prvi nasljednik Obećanog Mesije i kao poglavar Ahmadija pokreta. Ovaj zahtjev je bio prenesen Hazret Maulvi Nurud-Din Sahibu u dokumentu koji nosi potpise ovih vodećih ličnosti Pokreta, koji su održali konsultaciju o ovoj stvari i ovaj zahtjev je bio  zaodjenut slijedećim izrazima:

U ime Allaha, Samilosnog, Milostivog. Mi Ga hvalimo i prizivamo blagoslove na Njegovog plemenitog Poslanika. Sva hvala pripada Allahu, Gospodaru svjetova, i blagoslovi i mir neka su na Pečata poslanika, Muhammeda, Odabranog, i Obećanog Mesiju, Pečata Aulija.

Prema naredbi Obećanog Mesije a.s. spomenutoj u Oporuci, mi Ahmadi muslimani čiji su potpisi niže dodani, iskreno smo ubijeđeni da je prvi od iseljenika, Hazret Hadži Maulvi Nurud-Din Sahib, najučeniji i najbogobojazniji od svih nas i najiskreniji i najduži prijatelj našeg umrlog vođe, i kojeg je on proglasio najboljim primjerom za nas, kako je ukazano u ovom izrazu: Kako bi bilo sretno da je svaki pojedinac Zajednice kao Nurud-Din.

Tako bi bilo da je svaki od nas ispunjen svjetlom vjere: Treba da uzme zavjet Bai'ata u ime Ahmada od svih članova Ahmadija Zajednice i od svih novo pridošlih u Zajednicu. U buduće svaka naredba Hazret Maulvi Sahiba će imati isto ovlaštenje za nas kao što je imala naredba Obećanog Mesije i Mehdija neka su mir i blagoslovi Allahovi na njemu.

Po primitku ovog zahtjeva Hazret Maulvi Nurud-Din Sahib se zamislio na kratko i onda najavio da će on dati svoj odgovor poslije namaza. Uzeo je abdest i obavio nafile namaz. Poslije toga je predložio da treba da pređu u baštu gdje su bili okupljeni zajedno svi oni članovi Pokreta koji su do tog vremena stigli u Kadian.

U tom skupu je dr Mufti Muhammed Sadik Sahib pročitao zahtjev i Hazret Maulvi Nurud-Din Sahib je dao slijedeći odgovor:

Ja svjedočim da niko nije vrijedan obožavanja osim Allah, i ja svjedočim da je Muhammed Njegov sluga i Poslanik.

I neka među vama bude jedna zajednica koja će pozivati dobru, i naređivati pravednost i odvraćati ljude od zla. 

 (3:105).

Razmišljajući o mom prethodnom životu, ja nikada nisam želio da postanem vođa. Ja sam dobro upoznat o svom stanju, a moj Gospodar je  još bolje upoznat o tome. Ja nemam ni najmanje želje da zauzmem mjesto časti u svijetu. Moja jedina želja je da moj Gospodar i Učitelj budu zadovoljni samnom. Ja molim (Boga) za ispunjenje ove želje; i iz ove želje ja sam uzeo smještaj u Kadianu i nastavio sam i nastavit ću da boravim ovdje. Ja sam potrošio mnoge dane razmišljajući zabrinuto kakva će biti naša situacija poslije smrti Hazret Sahiba. Iz tog razloga sam nastojao da Mian Mahmudovo obrazovanje bude završeno. Postoje tri osobe od bliske rodbine Hazret Sahiba. Ovdje je Mian Mahmud Ahmad, koji je moj brat i moj sin, i ima poseban odnos samnom. Mir Nasir Navab Sahib je vrijedan poštovanja zbog svog odnosa sa Hazret Sahibom. Treći je Navab Muhammed Ali Khan Sahib. Onda su tu od članova Pokreta Syed Muhammed Ashan Sahib, koji je vrhunske sposobnosti i potomak Časnog Poslanika. On je služio vjeri na način da osobu kao ja posrami. U svojim starim godinama on je napisao nekoliko knjiga u potporu Hazret Sahiba. Ovo je služba koja je osobita za njega. Onda je tu Maulvi Muhammed Ali Sahib koji obavlja takvu službu koja je izvan zamisli. Svi ovi ljudi su stanovnici u Kadianu. Između ljudi izvana tu su Syed Hamid Shah i Maulvi Ghulam Hasan, i nekoliko drugih.

Ovo je teška odgovornost i opasna. Ona može biti ispunjena samo od onoga ko je određen od Boga, jer takav je potpomognut sa začuđujućim Božijim obećanjima koja služe kao potpora protiv iscrpljujućih teškoća. U ovo vrijeme je neophodno da svi mi, muškarci i žene, budemo ujedinjeni. Za održavanje ovakvog jedinstva uđite u zavjet sa bilo kojim od onih koje sam ja imenovao, i ja ću biti s vama. Ja sam slab i osrednjeg sam zdravlja i ne posjedujem odgovarajuću narav. Nije lahko ispuniti ovako tešku odgovornost. Vi to možda smatrate lahkim, ali to je vrlo teško za onog ko treba da ponese teret. Ja pozivam Boga za svjedoka da ako vi izaberete bilo koga od onih koje sam ja imenovao, ja ću biti spreman da napravim zavjet sa njim skupa sa svima vama.

Ako vi insisitirate na pravljenju zavjeta samnom onda imajte na umu da bai'at znači biti prodan. U jednoj prilici mi je Hazret Sahib ukazao da ja treba da izbacim iz glave misli o svom domu. Poslije toga je moja sva čast i svo razmišljanje postalo dodijeljeno njemu i ja nikada nisam mislio o svom domu. Tako da je bai'at teška stvar. Osoba koja daje bai'at napušta svu svoju slobodu i visoke polete u ime drugih. Iz tog razloga je Svemogući Bog nazvao Svoja stvorenja Svojim slugama. Teret ovog robovanja je težak za čovjeka. Kako to neko može nositi za druge? Imajući u vidu razliku naravi, velika hrabrost je potrebna za osnivanje jedinstva. Ja sam se uvijek čudio nad poduzetnosti Hazret Sahiba. On je uživao osrednje zdravlje i nosio je teški teret pisanja u prozi i stihovima i nekoliko drugih važnih projekata. Ja sam skoro istih godina kao što je i on bio, ali on je uživao svakodnevnu potporu Božiju a moje stanje nije vrijedno spominjanja. Ovo je zašto je Svemogući Bog rekao: 'Vi postajete kao braća Njegovom milošću.' (3:104). Sve ovo ovisi o Božijoj milosti. Zapamtite da sve dobro dolazi iz jedinstva.  

Sada, u kojem god pravcu vaši umovi budu naklonjeni vi ćete morati slušati moje naredbe. Ako je ovo za vas prihvatljivo ja ću biti voljan da nosim ovaj teret htio ne htio. Zajednica koja nema poglavara je već mrtva.

Njegov govor je bio primljen sa velikim glasnim i burnim pristankom i svi oni koji su bili prisutni napravili su zavjet bai'ata na njegovoj ruci. Poslije toga je on predvodio dženazu za Obećanog Mesiju, čija je sahrana bila obavljena u Bahishti mekbara (Nebesko groblje).

Vodeće muslimanske novine i žurnali su odali veliko poštovanja Obećanom Mesiji, skrečući pažnju na njegovo pobjedničko zauzimanje za islam i njegove visoke moralne, intelektualne i duhovne vrline. Čak ne muslimanske novine su napravile uljudna i zadivljujuća spominjanja o njemu. Jedan ili dva gorka kritičara su izrazili suprotstavljanje njegovim načelima, ali u cjelosti na prilično uzdržanom jeziku.

Bilo je nekih koji su mislili, nadajući se da će se Pokret koji je on Osnovao sada razjediniti pošto on nije više bio tu da ga vodi i uputi. Jedinstvo osigurava brzinu sa kojom se Zajednica složila o izboru njegovog nasljednika, čije su velike vrline i sposobnosti bile dobro poznate,  objasnio je da je za očekivanja, koja su se s tako pretjeranim pouzdanjem gajili njegovi neprijateljski raspoloženi protivnici, bilo određeno da budu osujećena.

Jedna velika stvarnost koja je sada izbila- da je njegovo fizičko prisustvo bilo uklonjeno sa scene njegovih aktivnosti, bilo je što je on posjedovao izvanrednu i zadivljuljuću ličnost, i da, kakav god pogled bio zauzet o njegovoj tvrdnji, on sigurno nije bio varalica. Njegova vjera u Boga je bila duboka, čvrsta i nepokolebiva, njegovo povjerenje u Boga je bilo potpuno i savršeno, i on je bio stalni primalac Božijih blagodati i naklonosti kroz svoj život. Njegova smrt je bio bolan gubitak ne samo za islam i muslimane, nego za cijeli vjerski svijet. On je djelotvorno demonstrirao da vjera može biti živa stvarnost, upravljajući, upućujući i obogaćujući ljudski život, a ne samo akademsko verbalno očitovanje. Njegova odanost Časnom Poslaniku s.a.v.s., i njegova ljubav, njegovo divljenje i poštovanje bezgraničnog mora istina sadržanih u Časnom Kur'anu ne mogu biti nadmašeni.

Hazret Hadži Maulvi Nurud-Din Sahib, prvi nasljednik Obećanog Mesije, bio je na svoj način jedinstvena ličnost. On je bio u direktnoj lozi potomak, u trećoj generaciji u muškoj liniji, Hazret Omera r.a. Deset od njegovih neposrednih predaka u neprekinutoj liniji su, kao i on, znali Časni Kur'an napamet. On je često govorio da je Kur'an bio njegova hrana, njegova odjeća, njegov dah i sam njegov život. Ovo je bila duhovna stvarnost a ne preuveličavanje.

On je bio jedan od najuglednijih liječnika Indije, i napravio je bogat doprinos razvoju Unani sistema medicine kakva se primjenjivala u zemlji. U dijagnozi on nije imao ravnog koji bi mu prišao bilo gdje blizu njega. On se nije ustezao da govori bez pripreme i da pravi pokuse i uvijek je bio opravdan izvanredno povoljnim rezultatima. On nikada nije naplaćivao za svoj medicinski savjet i liječio je siromašnog i bogatog sa jednakom pažnjom i sućutnom brigom. Pa ipak je imao veliki prihod od dobrovoljnih darova koje su me neki bogati pacijenti davali. Bio krajnje velikodušan prema siromašnim i napaćenim. Njegova dobrota prema svakome je bila neograničena. Što se tiče njega on nije davao važnosti novcu, bogatstvu ili imetku. On je imao svaršeno povjerenje u Boga i često je govorio da ga je Svemogući Bog, iz Svoje milosti, blagodati, uvjerio da će uvijek opskrbiti za njega u svim okolnostima. U njegovom dugom životu pojavile su se mnoge prilike u kojima oni koji su bili u dodiru s njim u tom momentu nisu mogli misliti na koji način će biti obezbjeđeno za potrebe sa kojima je bio suočen, pa ipak ni u jednom primjeru, od stotina primjera ovakvih prilika, ovo Božije jemstvo nije ostalo neispunjeno.

On nije bio samo ugledan liječnik i veliki teolog, njegov intelekt je dosezao preko raznih širokih prostranstava. On je bio zainteresovan za razne predmete i polja, i dubina njegove učenosti su iznenadili sve one koji su došli u dodir s njim. On je volio knjige i sakupio je vrlo veliku zalihu koja je uključivala rijetke rukopise koje je nabavio po visokoj cijeni. Neka ideja o njegovom sve obuhvatnom interesu i učenosti mogu biti shvaćeni iz činjenice da, iako je njegovo znanje engleskog bilo  samo osnovno, pročitao je cijelog Šekspira na arapskom.

On je pripadao Bheri u Šarpur oblasti Pundžaba. U 1876 godini bio je određen za doktora u službi njegove visosti Mahardže od Džammu i Kašmira. Na ovom mjestu je ostao do 1892.

U 1884 godini saznao je o Hazret Mirzi Ghulam Ahmadu kroz jedan od njegovih proglasa, i osjećao nepokolebivu želju da ga posjeti. Otputovao je u Kadian i u momentu kad ga je vidio shvatio je da je on bio određen od Boga za oživljavanje islama. On je ponudio da uđe u zavjet Bai'ata s njim, ali mu je Hazret Ahmad rekao da nema naredbu od Boga  da ljude veže za sebe kroz ovakav zavjet. Maulvi Sahib je tražio da mu, ako primi ovakvu naredbu, dadne priliku da bude prvi koji će dati ovaj zavjet.

Drugi nasljednik

Zdravlje Halifatul Mesiha I je počelo da slabi početkom januara 1914 godine, i naglo je oslabilo do polovine februara te godine. Tako je 26 februar, po savjetu doktora, bio  uklonjen u kuću Navab Muhammed Ali Khan Sahiba, koja je bila smještena u bašti na izvjesnoj udaljenosti izvan grada.

Poslije podne 4 marta, dok je ležao u krevetu, napisao je svoju oporuku. Ona je ovako glasila:

U ime Allaha, Samilosnog, Milostivog. Mi Njega hvalimo i prizivamo blagoslove na  Njegovog plemenitog Poslanika. Ovaj ponizni rob piše u punom posjedu čula. Nema niko vrijedan obožavanja osim Allah, Muhammed je Allahov Poslanik. Moja djeca su mlada i u kući nema novaca. Allah je njihov Staratelj. Nikakva opskrba ne treba da im bude data iz fondova za siročad i siromašne. Za njih može biti obezbjeđen zajam koji treba da bude vraćen od onih mojih sinova koji dorastu u položaj da to učine. Moje knjige i imetak treba da budu stavljene pod starateljstvo mojoj djeci. Moj nasljednik treba da bude bogobojazan, popularan, učen i dobrog ponašanja. On će pokazivati popustljivost prema starim i novim prijateljima Obećanog Mesije. Javno učenje Kur'ana i hadisa treba da bude nastavljeno. Pozdravi mira (selami). Nurud-Din 4 mart 1914 godine.

Nakon što je završio sa pisanjem predao je to Maulvi Muhammed Ali Sahibu, koji je sjedio blizu njega, i naredio mu da to pročita onima koji su u to vrijeme bili prisutni, što je bilo urađeno, i oporuku je po nalogu Halifatul Mesiha pročitao drugi i treći put Maulvi Muhammed Ali Sahib.

Poslije trećeg čitanja on je pitao Maulvi Muhammed Ali Sahiba da li je išta bilo izostavljeno, na što ga je Maulvi Muhammed Ali Sahib uvjerio da je sve bilo tačno.

Ovaj dokumenat je onda bio povjeren pod nadzor Navab Muhammed Ali Khan Sahiba.

Kraj je došao devet dana kasnije u petak 13 marta, kratko poslije 2:00 sata. On je bio rođen 1841 godine i bio je mlađi od Obećanog Mesije šest godina. Umro je šest godina poslije smrti Obećanog Mesije i tako su u vrijeme kad je umro njegove godine bile iste kao godine Obećanog Mesjije u vrijeme njegove smrti. Isti je bio slučaj sa Hazret Ebu Bekrom, prvim nasljednikom Časnog Poslanika. On je takođe umro kad je stigao do istih godina koje je Časni Poslanik imao u vrijeme kad je umro.

Uveče istog dana Maulvi Muhammed Ali Sahib se sreo sa Sahibzadom Sahibom i predložio mu da ništa ne treba da bude određeno na brzinu kao posljedica smrti Halifatul Mesiha, nego da sve treba da bude riješeno poslije međusobnog konsultovanja. Sahibzada Sahib se složio i rekao da će do narednog dana većina ljudi od ugleda u Zajednici stići u Kadian, i da se konsultacije mogu obaviti nakon što oni stignu. Maulvi Sahib se ovome protivio i predložio da postoje razlike u pogledima o određenim pitanjima među raznim dijelovima Zajednice, da treba da se dadne vremena za punu diskusiju tako da može biti  postignuta jednoglasna odluka. On je izrazio pogled da Zajednica treba razmisliti o situaciji u vremenu od pet do šest mjeseci i poslije toga da dođe do odluke nakon razmjene pogleda. Sahibzada Sahib je istakao nepraktičnost ovakvog postupka i na kraju rekao da su on i oni koji su se sreli s njim oči u oči  bili spremni da daju zavjet Bai'ata na rukama bilo koga koga Maulvi Muhammed Ali Sahib i njegova grupa možda predlože za službu halife; ali Maulvi Sahib se nije složio.

Kasnije te noći Sahibzada Sahib je okupio radi konsultacije šezdeset vodećih članova Zajednice koji su bili prisutni u Kadianu. Poslije neke procjene situacije, jednoglasno su se složili da prije ukopa Halifatul Mesiha treba da bude izabran njegov nasljednik, koji će naređivati pokornost Zajednice, i da treba da predvodi dženazu umrlog Halife i da uredi za njegovu sahranu.

Bilo je dogovoreno da svi oni treba da nastave da, u toku kasnijeg dijela noći, mole Boga za Njegovu uputu i da poste narednog dana.

Slijedećeg dana se pročulo da je rasprava koja je bila sastavljena od Maulvi Muhammed Ali Sahiba i bila odštampana prije smrti Halifatul Mesiha I, bila naširoko raspodijeljena- između ostalih mjesta na željezničkoj stanici- članovima Zajednice koji su u velikom broju stizali iz svih pravaca na svom putu za Kadian. Smisao sastava je bio da je Sadr Andžuman Ahmadija bio stvarni nasljednik Obećanog Mesije i da bilo ko drugi, ko možda bude izabran kao halifa- a da treba da bude nekoliko osoba- će imati samo položaj od poštovanja, ali neće vršiti nikakvu vlast. Tu je bio potajan nagovještaj da se Sahibzada Sahib, i oni koji su se slagali s njim o tačkama razlika koje su izbile, nije kvalifikovao čak za položaj od poštovanja pod uslovima oporuke halifatul Mesiha I.

Do podne 14 marta više od hiljadu članova Pokreta je stiglo u Kadian izvana. Poslije podne toga dana Mirza Bashirud-Din Mahmud Ahmad je održao konsultacije sa članovima porodice Obećanog Mesije i njihovom bližom rodbinom o situaciji s kojom se Pokret suočio u tom momentu. Poslije izvjesne diskusije on je istakao onima koji su bili prisutni da njihova glavna briga treba da bude da održe, kojim god sredstvima to bude moguće, jedinstvo Zajednice. Sa ovim ciljem u vidu on je predložio da je osnovni zahtjev bio da mora postojati duhovni vođa Pokreta. Ako se grupa drugog mišljenja slaže s tim, onda je pitanje ko će biti izabran za ovu službu. Za tu svrhu treba da bude ustanovljen i prihvaćen pogled onih članova Pokreta koji su bili prisutni u Kadianu. Ako odvojena grupa ne bude spremna da se složi sa ovakvim postupkom, možemo se složiti i izabrati osobu koja se ne identifikuje ni sa jednom stranom. Ako ni ovo takođe ne bude prihvatljivo, bilo ko iz odvojene grupe koga oni predlože treba da bude izabran tako da bude održano jedinstvo. Na njegovo insistiranje svi koji su bili prisutni složili su se s ovim prijedlogom.

Odmah  poslije toga Sahibzada Sahib je primio pisamce od Maulvi Muhammed Ali Sahiba da je Maulvi Sahib želio da nastavi svoj razgovor od prethodnog dana. U odgovoru je Sahibzada  je Maulvi Sahibu poslao ono što je bilo rečeno i da će biti dobro došao; i on je stigao u društvu nekih svojih prijatelja. U to vrijeme su Maulvi Syed Muhammed Ahsan Sahib, Khan Muhammed Ali Khan Sahib i dr Khalifa Rashidud-Din Sahib bili takođe prisutni sa Sahibzada Sahibom. On je ponovio svoj prijedlog od prethodnog dana koji je iznio Maulvi Sahibu da neće biti diskusije o pitanju da li treba ili ne treba biti halifa. Jedina stvar o kojoj može biti razmjene pogleda je bila ko će biti izabrani halifa. Maulvi Sahib je insistirao na svojoj strani da ništa ne treba da bude određeno u to vrijeme, nego poslije dovoljno dugog vremenskog razmaka, koji će omogućiti članovima Zajednice da duboko razmisle o pitanju s kojim su se suočili, jednoglasno može biti primljena odluka kojoj bi se moglo omogućiti djelovanje. Dok je trajala njihova diskusija, ljudi koji su se bili okupili napolju postali su uveliko uzbuđeni i u svom nestrpljenju su zahtijevali da vrata budu otvorena i da im treba biti rečeno do kakve su odluke momci stigli. U ovoj fazi je Sahibzada Sahib predložio da treba da izađu napolje i da nastoje da doznaju želje ljudi koji su se sada okupili zajedno u Kadianu. Na ovo je Maulvi Sahib uzvratio: 'Ti si predložio ovo zato što znaš ko će biti njihov izbor.' Sahibzada mu je rekao da je on bio spreman da dadne zavjet Bai'ata na rukama bilo koga od njih koga oni možda predlože. Maulvi Sahib je nastavio tvrdeći da je Sahibzada Sahib znao da će ljudi insistirati da se on izabere u službu halife. Tako se pat pozicija nastavila, i na kraju je Sahibzada Sahib stavio do znanja da, pošto on smatra neophodnim da mora biti halifa a Maulvi Sahib i njegova grupa su bili pogleda da nije bio potreban halifa, i nije bilo mogućnosti  da se sporazume o ovom temeljnom pitanju- koje je po prirodi bilo pitanje vjerske obaveze- oni mogu raditi šta žele, ali da će se oni koji su ubijeđeni da mora  biti duhovni vođa Pokreta sada okupiti zajedno i da će poslije konsultacije izabrati halifu. To je bio kraj razgovora.

Sahibzada Sahib je onda produžio do džamije Nuur gdje ga je čekalo dvije hiljade ljudi. Poslije ikindije namaza Khan Muhamamed Ali Khan Sahib je ustao i pročitao oporuku koju je Hazret Halifatul Mesih I napisao 4 marta i povjerio njemu pod nadzor. Jedva da je završio čitanje kad su se iz svakog pravca digli uzvici Mian Sahib, Mian Sahib, Mian Sahib. U sred ove vike Hazret Maulvi Syed Muhammed Ahsan Sahib je ustao i glasno najavio:

Ja sam osoba o kojoj je obećani Mesija rekao da sam ja jedan od dva meleka spomenuta u hadisu koji će biti u društvu Obećanog Mesije kad se bude spuštao s neba. Ja smatram da je Sahibzada Bashirud-Din Mahmud Ahmad Sahib u svakom pigledu prikladan da uzme zavjet Bai'ata od nas i ja ga zato molim da se uputi da tako uradi.

Na to su Maulvi Muhammed Ali Sahib i Syed Mir Hamid Shah Sahib obojica ustali u isto vrijeme, svaki usrdno moleći drugog da mu dopusti da govori prvi. Njihovo rječkanje se nastavilo nekoliko minuta i publika je postala nestrpljiva. U ovoj situaciji je Sheik Jakub Ali Irfani Sahib ustao i najavio: 'Mi ne možemo dopustiti da gubimo dragocjeno vrijeme u ovim prepirkama. Ja molim našeg učitelja Sahibzadu Sahiba da primi naš Bai'at.' Na ovo su potekli uzvici labbaik, labbaik i izgledalo je da se cijelo tijelo prisutnih ljudi guralo prema Sahibzadi Sahibu, koji je nastavio da nijemo sjedi i neko vrijeme nije davao nikakvog ukaza svog stajališta. Kad je uvidio da nema ni najmnje sumnje i da je to bila jedinstvena želja da on treba da preuzme odgovornosti uvišene službe halife, on je pogledao na Hazret Maulvi Syed Sarvar Shah Sahiba i kad ga je ugledao u sred ove uzbune pozvao ga je i rekao: 'Maulvi Sahib, ovaj teret je pao na mene odjednom i neočekivano i ja ne mogu čak da se sjetim formule Bai'ata. Hoćeš li me molim uputiti u tome.' Tako je on uzeo Bai'at od prisutnih ponavljajući poslije Maulvi Sahiba riječi zavjeta. Na kraju Bai'ata  je proučio dovu u kojoj su mu se svi pridružili, i poslije dove je dao kratak govor. Tako je napaćena, rasuta i zbunjena Zajednica bila, Božijom milošću, ponovo ujedinjena zajedno i Božija milost i bilo je opaženo da se utjeha  spušta na sva srca. Izgledalo je da je svako bio u šakama dubokog osjećanja.

Odmah poslije toga novo izabrani Halifatul Mesih II je predvodio dženazu Hazret Halifatul Mesiha na širokom otvorenom mjestu do džamije Nuur. Kad su mrtvačka nosila bila nošena prema greblju, za njom je slijedilo veliko mnoštvo ljudi svih sekti i zajednica, muslimana i ne muslimana, kao znak njihovog poštovanja i odavanja pošte sjećanju na veliku i dobrodušnu ličnost čija dobrota nije znala granica i ograničenja.

Hazret Halifatul Mesih II je bio predmet mnogih prigovora, kritika i lažnih optužbi, i u odgovoru na sve njih ono što je on rekao je bilo:

                 Ja ću moliti da mi bude oprošteno što nisam u stanju da odgovoriom na sve

                 ove optužbe osim da tvrdim da je Svemogući Bog svjedok, i ja dajem

                 zakletvu u Njegovo ime, da nikada nisam nastojao da postanem halifa; 

                 niti je ikada ovakva ideja prošla kroz moju glavu. Oni koji su dali izraz ovakvoj

                 ideji u vezi mene moralno su krivi za moje ubijanje i odgovorni su Bogu

                za svoje klevete protiv mene.         

U toku nekoliko dana od smrti Hazret Halifatul Mesiha I, Hazret Halifatul Mesih II je saznao da se Maulvi Muhammed Ali Sahib pripremao da napusti Kadian, pošto je osjećao da nema sigurnosti u Kadianu. Halifatul Mesih mu je odmah poslao poruku uvjerenja da će on lično biti odgovoran za njegovu potpunu sigurnost u Kadianu i da ne treba da razmišlja o odlasku iz Kadiana. Ovu poruku je nadopunio svojim ličnim uvjerenjem. Ali Maulvi Sahib nije bio nagovoren da ostane u Kadianu i uskoro je otišao za Lahor gdje ga je odvojena grupa odredila za svog Amira i gdje je postavio svoje glavno sjedište. Vrijedno je zapaziti da su njegovo kasnije pokazivanje funkcija i vlasti Amira tačno odgovarale funkcijama i vlasti halife kako je objašnjeno od Hazret Halifatul Mesiha I.

U vrijeme njegovog izbora za Halifatul Mesiha II, Hazret Sahibzada Mirza Bashirud-Din Mahmud Ahmad je bio star 25 godina. U očima ovosvjetske osobe on je bio potpuno neprikladan za ispunjavanje velikih i teškoh odgovornosti uzvišene službe na koju je bio pozvan skoro jedinstvenim glasom članova Pokreta. Njegovo zdravlje je uvijek bilo nježno; on je u toku svojih mladih dana patio od izraslina na gornjim očnim kapcima koji su ga za dugo vremena omeli njegovo čitanje ili pisanje bilo čega. Poslije toga je njegovo prisustvo u školi bilo većinom neredovno i nije bio u stanju da se kvalifikuje čak za visoku školu.

S vjerske strane njegovo podučavanje je bilo ograničeno na to da su ga učili prevodu Časnog Kur'ana i osnovnom znanju hadisa. Istina je da je on imao neprocjenjivu privilegiju da bude podučavan u ovim stvarima od Hazret Halifatul Mesiha I, koji je umjesto da silom nameće bilo šta, poticao ga je da misli za sebe i da na najblagotvorniji način razvije svoje Bogom dane sposobnosti.

U vrijeme kad je izabran za Halifatul Mesiha, finansiska sredstva Sadr Andžumana Ahmadija su bila svedena skoro na nulu. Iako, sa izuzetkom možda pedeset ljudi, svi koji su bili prisutni u Kadianu 14 marta 1919 godine dali su zavjet Bai'ata s njim, ipak se nije znalo kakva će reakcija Zajednice u većini biti na pitanje koje je Maulvi Muhammed Ali Sahib podigao u svojoj raspravi. Bilo je očekivano da će u cjelini reakcija Zajednice biti blagonaklona izabranom halifi, ali je odvojena grupa najavila da imaju podršku 95 posto Zajednice. Tek je ostalo da se vidi koliko je njihova tvrdnja bila zapravo opravdana. Ovakva je bila situacija po procjeni ovosvjetske osobe koja nije imala pojma o sigurnim i moćnim važnim faktorima i pomoćnim sredstvima kojima je novo izabrani halifa imao pristup i koji su bili u cjelosti duhovnog karaktera.

Treći nasljednik

U 1953 godini je muslimanska ulema napravila ogroman napor da pobudi mase da nasiljem zbrišu ovaj Pokret. Dok nikakva velika šteta nije bila načinjena u Karačiju, koji je još bio sjedište vlade, protiv članova Pokreta je bilo dato maha ubitstvu, teškoj šteti, paljevini i velikoj skali uništavanja imovine. Pa ipak ponovo, Allahova milost je omogućila Zajednicu da odoli oluji. Posljedice su potrajale još neko vrijeme, i gorčina i gnjev su se nanizali u neka prsa.

Jednog dana 1954 godine jedan mladi čovjek je uspio da zauzme svoj položaj u prvoj liniji klanjača odmah iza njega, dok je predvodio poslijepodnevni namaz u glavnoj džamiji u Rabvi. U sred namaza on je odjednom istupio napred prema njemu iz pozadine i zabio oštricu dugačkog oštrog noža u njegov vrat sa smrtonosnom silom. Nastalo je obilno krvarenje iz rane koje nije moglo biti potpuno zaustavljeno naporima onih koji su bili najbliže njemu. Sa komadom platna pritisnutom blizu rane na njegovom vratu, bio je u stanju da pređe nekoliko  stotina metara koji su ga dijelili od njegove rezidencije. U ovom stanju borbe sa smrću svojstveno, njegova prva misao je bila o sigurnosti njegovog napadača. On je naredio: 'Uhvatite mladića ali mu ne činite štete. Ovo je naredba.' Njegova naredba je bila glasno najavljena smetenom skupu u džamiji i poslužila je da uhvate njegovog napadača prije najmanje povrede. On je, naravno blagovremeno bio predan policiji i na kraju bio kažnjen na znatan zatvorski period.

Povreda koja je bila nanesena Halifatul Mesihu je bila duboka i bolna i imala je težak efekat na njegov nervni sistem. Hirurzi koji su ga liječili dali su dijagnozu koju su podnijeli u ohrabrujućim terminima. Brzina sa kojom je povreda bila prividno zaliječena takođe je  ohrabrilo svakoga; ali njeni kasniji efekti su trajali i uskoro je postalo očito da on nije u stanju da održava svoje aktivnosti na nivou na kojem je navikao da radi. Bilo mu je 65 godina, on nikada nije bio jakog zdravlja, uvijek se teško nagonio i davao je sebi malo odmora. Sada je bio pozvan da plati dio cijene. S druge strane, da nije bilo Božije milosti, povreda se mogla pokazati trenutno smrtonosna. Zaista, hirurzi su bili iznenađeni da je njegov život bio pošteđen. Oštrica noža mu je prodrla u vrat u dubini od nekoliko centimetara i njegov vrh se zaustavio pravo na vratnoj veni. Ispitivanje hirurga i rendgen snimci nisu otkrili bilo kakvu povredu samoj veni. Ali kao pacijent, čak poslije prividno potpunog izlječenja rane, i dalje je patio neugodnost i tjeskobu, i nije bio zadovoljen time da je sve bilo u red s njim, iako ponovljena ispitivanja provedena od hirurga nisu otkrila nikakv uzrok za neugodnost. Oni su se nadali da će se tokom vremena završiti proces unutrašnjeg liječenje  i da će mala zategnutost nervnog sistema popustiti i da će na kraju sve skupa biti uklonjena, ali ovo prognoziranje nije bilo potpuno ispunjeno, i Halifatul Mesih je odlučio da 1955 ode za Evropu i traži stručni medicinski i hirurški savjet.

Bio je detaljno ispitan od vrhunskih stručnjaka u Cirihu, Hamburgu i Londonu i takve pomoći kakva može biti izvučena iz rendgenskih snimaka, itd, i jednoglasni zaključak je bio da se vrh noža slomio u vratnoj veni i bio je zaboden u nju. Stručni savjet je bio da se ne treba praviti nastojanje da se to izvadi pošto je uključeni rizik po život u ovakvoj operaciji bio isuviše velik da bude vrijedan poduzimanja. Postojala je nada da će pritisak na venu i poslije toga djelovanje na nervni sistem možda biti polagano olakšan i da će pacijent biti u stanju da ponovo započne svoje aktivnosti smanjenim tempom. Savjetovano mu je da prihvati miran način života i da izbjegava težak rad i duge periode neprekidnog rada. Za osobu njegovog temperamenta i visokih mogućnosti ovo je bio razočaravajući vidik. Ali nije bilo pomoći za to. On je i dalje bio u stanju da provodi prilično aktivan život, ali je pritisak na njegov nervni sistem, umjesto da bude olakšan tokom vremena, imao tendenciju da napreduje.

Jedna od njegovih pretskazanih titula je bilo da je on bio Fazle Omer, ukazujući na njegovu duhovnu srodnost sa hazert Omerom, drugim nasljednikom Časnog Poslanika s.a.v.s.. Halifatul Mesih ne samo da je postao drugi nasljednik Obećanog Mesije- duhovnog odraza Časnog Poslanika, nego je nekoliko projekata koje je on poduzeo, i njegovi uspjesi u raznim sferama, su veoma slični uspjesima Hazret Omera; čak skoro smrtna tragedija kojoj je bio izložen od svog napadača bila je identična tragediji koja je drugog halifu Časnog Poslanika s.a.v.s. dovela do prerane smrti. Hazreti Omer je takođe od bio napadnut u sred namaza koji je predvodio, od ne muslimana koji je podigao neke zamjerke protiv njega i koji mu je bodežom nanio teške povrede koje su se pokazale smrtonosnim.

U toku njegove posjete Evropi u 1955 godini, Halifatul Mesih je pregledao razna misinarska mjesta u Evropi i u Londonu održao konferenciju svih misionara koji rade u raznim Evropskim zemljama, u kojima je on provjerio njihove aktivnosti i napredak i dao im upute i opskrbio ih uputom u pogledu njihovog budućeg rada.

Imajući u glavi krize sa kojima je Pokret bio suočen poslije smrti Halifatul Mesiha I, on je već osnovao Izborni kolegij za izbor halife, kad ova uzvišena služba nude upražnjena halifinom smrću. Izborni kolegij je bio sastavljen od slijedećih, podložnih neophodnom preduslovu da svaki birač mora biti član Pokreta i treba da podržava hilafet:

1. Preživjeli sinovi Obećanog Mesije

2. Predsjednik sadr Andžuman Ahmadija

3. Svi sekretari Sadr Andžumana

4. Direktor sveopšti i direktori Tahrik džadid

5. Predsjednik Wakfi džadid

6. Direktor Talim-ul-islam koledža

7. Direktor Talim-ul-islam visoke škole

8. Predsjednik teološke srednje škole

9. Predsjednik Ansarullah

10. Predsjednik Hudam-ul-Ahmadija

11. Predstavnik Lađna imaillah

12. Misionari koji su radili u inostranstvu najmnanji period od pet godina

13. Misionari koji su radili u Pakistanu ili Indiji za najmanje pariod od pet godina

14. Amir kruga u Pakistanu

15. Članovi Pokreta koji su se pridružili Pokretu za života Osnivača Pokreta

16. Ukupan broj izbornog tijela je oko stotinu i pedeset

Zdravlje Halifatul Mesiha II je ušlo u produženi proces polaganog ali stalnog opadanja i kraj je došao 8 novembra 1965 godine. Njegova smrt je potresla Pokret do njegovih temelja. Svaki član Pokreta je bio obuzet bolom, čija dubina i jačina su bili izvan mjere. Šok je bio smućujući i zbunjujući. Izgledalo je da će ovako stvoren vakum biti teško, ako ne nemoguće,  ispuniti. Svako je, međutim, shvatio da je Božija volja bila vrhovna i da ni jedno ljudsko biće nije bio besmrtno.

Članovi Zajednice su se u velikim brojevima stjecali prema Rabvi s ciljem traženja olakšanja i utjehe radi društva jedan drugog i da odaju poštovanje ljubavi i predanosti uzvišenom sjećanju prema časnom čovjeku koji je upravljao sudbinom Pokreta za više od pola stoljeća i svakome bez razlike dao velikodušno svoju ljubav, saosjećanje i potporu.

Predsjednik Sadr Andžuman Ahmadija je, u skladu sa statutom Izbornog kolegija sazvao sastanak kolegija 9 novembra radi izbora novog halife. Interval između smrti Halifatul Mesiha II i sastanka izbornog kolegija je svaki pojedinac potrošio u poniznim i iskrenim molitvama Bogu, da članovi izbornog kolegija budu ispravno upućeni u svom izboru nasljednika Halifatul Mesiha II. Kolegij se sastao u duboko pobožnom raspoloženju i Sahibzada Mirza Nasir Ahmad Sahib, najstariji sin umrlog Halifatul Mesiha, koji je bio direktor Talim-ul-islam koledža 21 godinu, bio je od nadmoćne većine izbornog kolegija bio izabran za Halifatul Mesiha III. Čim je izbor izbornog kolegija bio poznat jednoglasno se osjetilo da su olakšanje i utjeha bili spušteni na svako srce s neba.

Dženazu namaz nad voljenim umrlim, vodio je novoizabrani Halifa, i njegov ukop kasnije istog dana su bili duboko dirljiv doživljaj za svakoga, doživljaj rođen iz sukoba osjećaja bola i bolnog gubitka u jednu ruku i ustrajne pokornosti Božijoj volji, i čvrste rješenosti da marširaju napred u revnosti, dajući od sebe najbolje- u drugu. Osjećalo se da su veze bratstva  postajale jače, i nagon prema većem poštenju i bogobojaznosti u svakoj sferi - izgledala da je bilo prevladavajuće raspoloženje. 

Hazert Mirza Nasir Ahmad Sahib, Halifatul Mesih III, je bio star 56 godina kad je bio izabran za svoju uzvišenu službu. Pod direktivama svog poštovanog oca on je u ranim godinama naučio cijeli Časni Kur'an napamet. Njegovo obrazovanje i obuka su ubuhvatali vjersko kao i svjetsko u kojima je u oboma postigao visoku stručnost. Iako je prednost data vjerskim nad svjetskim i duhovnim nad intelektualnim, ipak ni jedno nije bilo zanemareno. Nakon što je završio svoj kurs teoloških i orijentalnih studija na nivou visoke stručnosti, diplomirao je na vladinom koledžu u Lahoru i postao diplomirani student filozofije Univerziteta u Pendžabu. Onda je otišao za Englesku radi post-diplomskih studija na Balliol koledžu, Oxfrd, i na vrijeme postigao počasni viši specijalistički nivo Univerziteta u Oxfordu, i kasnije postao magistar nauka Univerziteta.

Po povratku iz Engleske on je bio određen za profesora u teološkoj srednjoj školi u Kadianu i kasnije postao njen direktor. Na osnivanju Talim-ul-islam koledža, 1944 godine, koji je bio pripojen Univerzitetu u Pundžabu, bio je postavljen za njenog prvog direktora, i tu službu je ispunjavao sa istaknutošću 21 godinu, i napustio je po svom izboru za Halifatul Mesiha III. Pod njegovom predanom brigom i starateljstvom Talim-ul-islam koledž je išao čvrsto  napred i osnovao rekord i akademskog uspjeha i atletskog rada, kao jedan od najistaknutijih obrazovnih institucija u provinciji. Za neki broj godina Sahibzada Mirza Nasir Ahmad Sahib je takođe služio kao član upravnog tijela Univerziteta u Pundžabiju i u tom svojstvu je obavio vrijednu službu dobrobiti visokog obrazovanja u provinciji. 

Dok je više od dvadeset godina koledž imao ranije pravo na njegovo vrijeme i pažnju, on je bio spreman da služi u kojem god svojstvu je bio pozvan za period dok je služio kao predsjednik Sadr Andžuman Ahmadija- služba koja je, iako počasna, uključivala ispunjavanje teških dužnosti u Centru organizacionog modela Pokreta.

On je posjedovao čvrstu ali nježnu narav koja je većinom okarakterisana povučenošću i skromnošću. Međutim, bilo je zapaženo da, kad je prilika tako zahtijevala, on nije propustio da omogući odvažno vodstvo.

On je bio pozvan na ovu uzvišenu službu u zrelim godinama nasuprot naj najbolnije tragedije smrti svog poštovanog oca, i milošću Božijom, i dokazao se  neiscrpnim izvorom olakšanja i utjehe svim članovima Pokreta, ne samo u tom tragičnom odlučnom času u sudbini Zajednice, nego kroz seriju kriza sa kojima se Pokret suočavao s vremena na vrijeme u toku njegovog hilafeta.              

